9-12 კლასები, ინტერნეტ ოლიმპიადა

1. 2025 წლის ბაიტლანდიაში კოვიდ პანდემია უკვე კარგა ხნის ჩავლილია და, შესაბამისად, ლუკამ გადაწყვიტა დასასვენებლად წავიდეს. კარგა ხნის ფიქრის შემდეგ მან თავის პრიორიტეტებს მათემატიკურ სახე მისცა და ფურცელზე ჩამოწერა:

	ბუნებასთან სიახლოვე
	დასვენების ღირებულება
	სახლიდან  დაშორება
	რელაქსაცია

	4
	3
	2
	5


ახლა მას სურს ისეთ ადგილზე დაგეგმოს შვებულება, რომლის მახასიათებლებიც ჯამურად ყველაზე ახლოს იქნება ამ პრიორიტეტებთან. ტურისტულმა სააგენტომ ლუკას 4 ადგილი შესთავაზა, რომელთა მათემატიკური ანალიზითაც ლუკამ შემდეგი მახასიათებლები მიიღო:

	დასასვენებელი ადგილი
	ბუნებასთან სიახლოვე
	დასვენების ღირებულება
	სახლიდან დაშორება
	რელაქსაცია

	A
	3
	3
	2
	2

	B
	3
	2
	3
	4

	C
	2
	5
	2
	4

	D
	2
	1
	5
	5


ლუკა ორჯერ მეტ უპირატესობას ანიჭებს რელაქსაციის მის მიერ შერჩეული პრიორიტეტის სააგენტოს მიერ შეთავაზებული ადგილის რელაქსაციის მახასიათებელთან სიახლოვეს, ვიდრე მისი სხვა პრიორიტეტების სხვა მახასიათებლებთან სიახლოვეს. ანუ, იგი რელაქსაციის ნაწილში შედარებისას 1 ერთეულით განსხვავებას 2 ერთეულად თვლის განსხვავებით მისი სხვა პრიორიტეტების სხვა მახასიათებლებთან შედარებისას.  რომელი ადგილი უნდა აირჩიოს ლუკამ დასასვენებლად?

ა) A


ბ) B


გ) C


დ) D
2. შობა დილით ვატო ალილოზე  ტკბილეულის შესაგროვებლად გაეშურა. ვატოს ქუჩაზე ცხრა სახლია და მან ზუსტად იცის, თუ რომელი სახლიდან რამდენ შოკოლადს უნდა ელოდოს (ქვემოთ, ნახაზზე, სახლების ქვეშ მიწერილი რიცხვები იმ შოკოლადების რაოდენობას აღნიშნავს, რომლებსაც ვატო შესაბამისი სახლიდან მიიღებს): 

იმისათვის, რომ ტკბილეულის შეგროვების პროცესი უფრო საინტერესო გახადოს, ვატომ გადაწყვიტა არ ესტუმროს არცერთ ორ მეზობელ სახლს. მაქსიმუმ რა რაოდენობის შოკოლადების შეგროვებას შეძლებს ვატო ასეთი წესით?

ა) 27


ბ) 26


გ) 23


დ) 32
3. ნანა წითელ სახლში ცხოვრობს, ხოლო მისი დანარჩენი 5 ბეგობარი ლურჯ სახლებში (სახლებს შორის მანძილები ნახაზზეა აღნიშნული).

ნანამ გადაწვიტა თავისის დაბადების დღისთვის დიდი წვეულება მოაწყოს და შესაბამისი მოსაწვევებიც უკვე დაამზადა. ის აპირებს ეს მოსაწვევები თითოეულ მეგობარს პირადად გადასცეს. თუმცა, მან აღმოაჩინა, რომ დიდი ხნით სახლიდან გასვლას ვერ ახერხებს საქმეების გამო და ერთდროულად მაქსიმუმ ორ მეგობართან მისვლა და მათი დაპატიჟება შეუძლია. თანაც, უდროობის გამო სურს, რაც შეიძლება სწრაფად მოახერხოს ყველა მეგობრის დაპატიჟება. რა მინიმალური ჯამური მანძილის გავლა მოუწევს ლანას ხუთივე მეგობრის დასაპატიჟებლად?

ა) 72


ბ) 68


გ) 32 


დ) 64
4. ბაითლენდი 7 პატარა კუნძულისგან შედგენილი სახელმწიფოა, რომლებიც ერთმანეთთან ხიდებითაა დაკავშირებული. ნახაზზე ქვემოთ მოცემულია  ბაითლენდის სქემა, რომელზეც კუნძულები წერტილებითაა გამოსახული, ხოლო ხიდები კი ამ წერტილების დამაკავშირებელი მონაკვეთებით.

პროგრამისტმა ბითმა მოინდომა იგივე სქემა სხვანაირად შეედგინა, რომელზედაც პირიქით, ხიდები იქნება წერტილებით გამოსახული, ხოლო კუნძულები კი ამ წერტილების შემაერთებელი მონაკვეთებით.

რომელია ქვემოთ მოცემული სქემებიდან ბითის მიერ შედგენილი სქემა? 

5. ოთოს დიდი ხნის დაწყებული არა აქვს დაპროგრამების სწავლა, მაგრამ გადაწყვიტა საკუთარი ბრძანებები მოიფიქროს. მან მოიფიქრა სამი ბრძანება და თვლის, რომ სამივე მათგანი ოთხ მოცემულ რიცხვს შორის სიდიდით მეორეს პოულობს. თავის სამივე შედგენილ ბრძანებაში ის იყენებს ორ განსხვავებულ მარტივ ბრძანებას: max და min. ბრძანება max ორ მოცემულ რიცხვს შორის უდიდესს პოულობს, ბრძანება min კი  - ორ მოცემულ რიცხვს შორის უმცირესს. მაგალითად, max(15, 21) = 21, ხოლო min(15, 21) = 15. 
ოთოს მიერ მოფიქრებული ბრძანებები ასეთი სახისაა:

1. max(min(a,b), max(c,d))

2. max(max(a,b), min(c,d))

3. max(min(a,b), min(c,d))
სადაც, a, b, c და d მოცემული ოთხი რიცხვია. მაგალითად, თუ a, b, c და d-ს მნიშვნელობებია შესაბამისად 4, 3, 2 და 1, ოთოს მიერ მოფიქრებული პირველი ბრძანების შესრულების შემდეგ მივიღებთ 3-ს, რომელიც  ამ ოთხი რიცხვიდან მართლაც სიდიდით მეორეა. თუმცა, სულ მალე ოთომ აღმოაჩინა, რომ სინამდვილეში არც ერთი მისი მოფიქრებული ბრძანება სწორად არ მუშაობს. ამაში დასარწმუნებლად მას სამივე ბრძანების რიცხვთა სულ ორი ოთხეულისთვის შემოწმება დასჭირდა.

ქვემოთ მოცემულ რიცხვთა რომელ ორ ოთხეულზე შემოწმებით მიხვდა ოთო, რომ არცერთი მისი მოფიქრებული ბრძანება სწორად არ მუშაობდა?  
ა) 1, 2, 4, 3 და 2, 3, 4, 1  

ბ) 2, 1, 3, 4 და 2, 3, 4, 1

გ) 1, 4, 2, 3 და 2, 3, 4, 1

დ) 1, 4, 2, 3 და 4, 1, 2, 3
6. ბაიტლანდიის სამხრეთ ნაწილში, ახალ პატარა ქუჩაზე 5 სახლი ააშენეს, რომლებშიც შესაბამისად 2, 2, 3, 5 და 5 ადამიანი უნდა შესახლდეს. ბაიტლანდიის მერს სურს ეს სახლები განსხვავებული კოდირებული ნომრებით გადანომროს. თუმცა, ნომრებში მას მხოლოდ 2 ციფრის გამოყენება შეუძლია - 0 ან 1. ნომრები შეიძლება ნებისმიერი ციფრით იწყებოდეს და სხვადასხვანიშნა იყოს. მაგალითად, რიცხვებიდან: 0, 1, 00, 001, 1110 თითოეული შეიძლება იყოს რომელიმე სახლის ნომერი. არცერთი სახლის ნომერი არ უნდა იწყებოდეს სხვა რომელიმე სახლის ნომრით. მაგალითად, თუ მესამე სახლის ნომერია - 001, მაშინ სხვა არცერთი სახლის ნომერი არ შეიძლება იყოს: 0010, 0011, 001111 და ა.შ.
ბაიტლანდის მერი თითოეული სახლის ნომრის თავის ჟურნალში შეტანას აპირებს იმდენჯერ, რამდენი ადამიანიც ამ სახლში ცხოვრობს. რა მინიმალური რაოდენობის ციფრების ჩაწერა დასჭირდება მას თავის ჟურნალში ყველა ზემოთ ჩამოთვლილი პირობის დაცვით?
ა) 24


ბ) 36 


გ) 38


დ) 42
7. ბაიტლანდიის სამეფოში 8 ქალაქია, რომელთაგან ზოგიერთი ერთმანეთთან პირდაპირი გზებით არიან დაკავშირებული. ეს გზები მხოლოდ ქალაქებში იკვეთებიან. ანუ, ნახაზზე შეიძლება გზების აღმნიშვნელი მონაკვეთები გადაიკვეთონ, მაგრამ ეს არ ნიშნავს, რომ გზები რეალურად იკვეთება. ითვლება, რომ ასეთ ადგილებში ერთი გზა მეორეზე პანდუსის (ხიდის) საშუალებით გადადის.  სამეფოში ამჟამად სულ 12 გზაა და თითოეულ მათგანზე მოძრაობა  ორივე მიმართულებით არის შესაძლებელი (ნახაზზე წრეები ქალაქებს აღნიშნავენ, ხოლო მათი შემაერთებელი მონაკვეთები კი გზებს).

ბაიტლანდიის მეფემ ერთხელ მოისურვა  დაეწყო მოგზაურობა რომელიმე ქალაქიდან, მოეარა ყველა ქალაქი ისე, რომ თითოეულ გზაზე ზუსტად ერთხელ გაეარა და ისევ იმ ქალაქში დაბრუნებულიყო, საიდანაც დაიწყო. მალე მან აღმოაჩინა, რომ ასეთი რამის გაკეთება ვერცერთი ქალაქიდან ვერ ხერხდება და მიხვდა, რომ ამისათვის რამდენიმე ახალი გზის გაყვანა იქნებოდა საჭირო. თუმცა, მას ხარჯების დაზოგვის მიზნით სურს, რაც შეიძლება ნაკლები რაოდენობის გზები გაიყვანოს. რა მინიმალური რაოდენობის გზების (ნებისმიერი ქალაქიდან ნებისმიერ სხვაში) გაყვანა დასჭირდება ბაიტლანდის მეფეს თავისი სურვილის ასასრულებლად?

ა) 2


ბ) 1 


გ) 4


დ) 3 
8. ნატამ სახლში ორი ძველი ბარათი იპოვა, რომლებზეც ერთ დროს 3-3 ციფრი (სამნიშნა რიცხვები) ეწერა, თუმცა ისინი იმდენად ძველებია, რომ თითოეულ მათგანზე მხოლოდ ერთი  ციფრი იკითხება. პირველ ბარათზე წერია: 2UU, ხოლო მეორეზე კი UU5 (U სიმბოლო ნიშნავს რომ შესაბამის ადგილას ციფრი წაშლილია). ნატას უნდა ეს ბარათები აღადგინოს და, შესაბამისად, თითოეული U-ს ნაცვლად რაიმე ციფრის დაწერას აპირებს 0-დან 9-ის ჩათვლით. მას აინტერესებს ამ ბარათების აღდგენის რამდენი ისეთი განსხვავებული ვარიანტი არსებობს, რომ მათზე დაწერილი ციფრებისგან შედგენილი რიცხვები ერთმანეთისგან განსხვავდებოდეს. რისი ტოლი იქნება ამ ვარიანტების რაოდენობა? 

ა) 6561


ბ) 7290 

გ) 9990


დ) 10000
9. ანას 24 კლასელი ჰყავს (ანას ჩათვლით სულ 25 არიან). ერთ-ერთ შესვენებაზე მათ გადაწყვიტეს ახალი თამაში ეთამაშათ. თუმცა, ამისათვის საჭირო აღმოჩნდა ისინი გადანომრილიყვნენ. ბევრი ფიქრის შემდეგ მათ გადაწყვიტეს, რომ გადანომვრისას მხოლოდ სამი ციფრი - 5, 6 და 8 გამოეყენებინათ, ამასთან, თითოეული ნომერი ერთი და იგივე რაოდენობის ციფრებს უნდა შეიცავდეს. მინიმუმ რამდენნიშნა რიცხვი უნდა იყოს ანას თითოეული კლასელის ნომერი, რომ არცერთი ორი მათგანი ერთმანეთს არ ემთხვეოდეს?

ა) 3


ბ) 4


გ) 5


დ) 6 

10. მახომ სარდაფში თეფშებიანი სასწორის მსგავსი ძალიან ძველი სასწორი იპოვა, რომელიც მხოლოდ იმას აჩვენებს, მის მარცხენა და მარჯვენა მხარეზე დადებული ნივთების ჯამური წონა თანაბარია თუ არა (თუ ნივთების წონათა ჯამი განსხვავებულია, მაშინ არ შეგვიძლია ვთქვათ, რომელი მხარეა უფრო მძიმე. უბრალოდ ის გვეცოდინება, რომ წონები ტოლი არაა). მახომ გადაწყვიტა ტასოსგან რამდენიმე გირა ითხოვოს (ჩათვალეთ, რომ ტასოს ყველა მთელი დადებითი წონის საჭირო გირა აქვს), რათა შეძლოს თავისი წონის ზუსტად დადგენა. მინიმუმ რამდენი განსხვავებული წონის გირა უნდა ითხოვოს მახომ ტასოსგან, თუ მან ზუსტად იცის, რომ მისი წონა მთელი რიცხვია და არ აღემატება 90 კილოგრამს (გირების გამოყენება აწონვისას შესაძლებელია როგორც მაცხენა, ისე მარჯვენა მხარეზე დადებით)?

ა) 4 


ბ) 5


გ) 6


დ) 7
ა)





ბ)





გ)





დ)

